
NÚMERO 2026/9

ACTA DA SESIÓN ORDINARIA CELEBRADA POLO PLENO , O DÍA VENRES 31 DE

XULLO DE 2026

Srs./ Sras. Asistentes:

Sr. Alcalde-Presidente:

Dona Sandra Insua Rial (PSOE)

Sres. Concelleiros:

Dona Encarnación Liñeiro Pouso (PSOE)

Don Sergio Caamaño Fernández (PSOE)

Dona Begoña Tajes Méndez (PSOE)

Don Germán Camiño Mouzo (PSOE)

Don Jesús Romar Canosa (PSOE)

Don Fabián Canosa Pasantes (PSOE)

Dona Rosa Ana Barbeira Fandiño (PSOE)

Dona Paula Mouzo Mas (PP)

Don Juan Carlos Sambade Amado (PP)

Don Xurxo M. Rodríguez Baña (BNG)

Escusa ausencia

Dona Marta Mª Mouzo Pose (PP)

Don Manuel Mejuto Rios (PP)

Secretaria:

Dona Eva Jardón López. 

Interventora:

Dona MªEmilia García Maneiro

Na casa do Concello de Camariñas, sendo as 20:00 horas do venres 31 de xullo de 2026

en  primeira  convocatoria  e  baixo  a  Presidencia  da  Sra.  Alcaldesa  Dona  Sandra  Insua  Rial,

reúnense os Sres./Sras. Concelleiros/as relacionados, todos eles membros do Pleno, con fin de

celebrar  sesión  Ordinaria,  asistidos  da  secretaria  da  sesión  Eva  Jardón  López,  de  acordo  co

seguinte:

ORDE DO DIA

PARTE I: ADOPCIÓN DE ACORDOS

1º. Aprobación, se procede, da acta da sesión ordinaria de data 29 de maio de 2026.

2º. Aprobación, se procede, da acta da sesión extraordinaria de data 27 de xuño de 2026.

3º. Toma de razón polo Pleno do Concello de Camariñas das renuncias dos concelleiros do

grupo municipal Partido Popular: Don Manuel Mejuto Ríos e dona Marta María Mouzo Pose. 

4º. Toma de razón polo Pleno do Concello de Camariñas das renuncias as súas actas de

concelleiros electos de dona Marta Castro Romero, don Candido González Romar, don Adrián

Moreira Rodríguez, dona María Luz Vigo Tajes e don Adrián Lado Andrade. 

5º. Fixación dos festivos locais do Concello de Camariñas para o ano 2027.

6º. Aprobación do Plan estratéxico de subvencións do Concello de Camariñas para o ano

2026.

PARTE II: CONTROL ÓRGANOS DE GOBERNO

7º.- Decretos da Alcaldía:

Do Decreto núm. 505/2026, de data 25 de maio ao Decreto núm.735/2026, do 27 de xullo.

9º.- Rogos e preguntas.

ORDE DO DIA

PARTE I: ADOPCIÓN DE ACORDOS

1º.-  APROBACIÓN,  SE  PROCEDE,  DA  ACTA  DA  SESIÓN  ORDINARIA  DE

DATA 29 DE MAIO DE 2026.

Ningún dos concelleiros ten observacións polo que a acta enténdese APROBADA de 

conformidade co disposto no artigo 91 do Real Decreto 2568/1986, de 28 de novembro, polo que 

se aproba o Regulamento de Organización, Funcionamento e Réxime Xurídico das Entidades 

Locais (ROF). 

2º.- APROBACIÓN, SE PROCEDE, DA ACTA DA SESIÓN EXTRAORDINARIA

DE DATA 27 DE XUÑO DE 2026

Ningún dos concelleiros ten observacións polo que a acta enténdese APROBADA de 

conformidade co disposto no artigo 91 do Real Decreto 2568/1986, de 28 de novembro, polo que 

se aproba o Regulamento de Organización, Funcionamento e Réxime Xurídico das Entidades 

Locais (ROF). 

3º.- TOMA DE RAZÓN POLO PLENO DO CONCELLO DE CAMARIÑAS DAS

RENUNCIAS DOS CONCELLEIROS DO GRUPO MUNICIPAL PARTIDO POPULAR:

DON MANUEL MEJUTO RÍOS E DONA MARTA MARÍA MOUZO POSE.

O Pleno toma razón das renuncias. 

4º.-  TOMA DE RAZÓN POLO PLENO DO CONCELLO DE CAMARIÑAS DAS

RENUNCIAS AS SÚAS ACTAS DE CONCELLEIROS ELECTOS DE DONA MARTA

CASTRO ROMERO, DON CANDIDO GONZÁLEZ ROMAR, DON ADRIÁN MOREIRA

RODRÍGUEZ, DONA MARÍA LUZ VIGO TAJES E DON ADRIAN LADO ANDRADE.

O Pleno toma razón das renuncias

5º.-  FIXACIÓN  DOS  FESTIVOS  LOCAIS  DO  CONCELLO  DE CAMARIÑAS

PARA O ANO 2027.

Consta no expediente o ditame da Comisión Especial de Asuntos Xerais que a continuación

se transcribe:

“PROPOSTA ALCALDIA

ASUNTO.- CALENDARIOS/ FIJACIÓN DÍAS FESTIVOS LOCAIS ANO 2027

EXPEDIENTE.- 2026/X999/000259

Visto que en data 9 de xullo de 2026, rexistro de entrada 202690000001000 a Consellería

de Emprego, Comercio e Emigración remite escrito asinado polo xefe de servizo de Emprego,

Relacións Laborais, Traballo Autónomo e Economía Social don Alberto Linares Fernández en

data 3 de xullo de 2026 no que comunica os festivos autonómicos e estatais para o calendario

laboral do ano 2027 e no que se require que “(…) Co obxecto de determinar os dous días de cada

ano natural  que nese concello teñen carácter  de festas  locais  por  tradición propia,  segundo

establecen os artigos 37.2 do Estatuto dos traballadores e 46 do Real decreto 2001/1983, de 28

de xullo, e ditar a correspondente resolución, solicítolle que envíe a proposta do pleno ou do

órgano  competente,  na  que  consten  as  datas  concretas  dos  dous  días  de  festa  de  carácter

retribuído e non recuperable dese termo municipal para o vindeiro ano 2027, que deberá remitir

a este departamento territorial antes do día 1 de setembro de 2026.

Advírtese que, para o caso de non formular proposta ou non remitila antes da dita data,

entenderase que optan polas fixadas para o ano 2026 ou para o último exercicio do que se teña

constancia de proposta.

No momento de determinar os dous días para as festas locais por parte dese concello

deberá terse especial coidado para os efectos de evitar erros, sobre todo respecto daquelas festas

que teñan carácter fixo e periódico, pero variable cada ano a súa data de celebración (exemplo:

Entroido). Ademais, lémbrase que deberán ser aprobados polo órgano competente do concello.

Así mesmo, advírtese que non se admitirá ningunha corrección de erros posterior ós 15

días naturais seguintes á publicación da resolución pola que se determinan as festas laborais de

ámbito local correspondentes a tódolos concellos da provincia da Coruña (…)”

Polo  que  en  uso  das  facultades  atribuídas  pola  lexislación  vixente,  PROPOÑO  O

PLENO DA CORPORACIÓN, previo ditame da Comisión de Asuntos Xerais,  a adopción do

seguinte ACORDO:

Primeiro.-  Determinar  como  datas  concretas  dos  dous  días  de  festa  de  carácter

retribuído e non recuperable no termo municipal de Camariñas, para o ano 2027:

VENRES, 23 DE ABRIL DE 2027: SAN XURXO

VENRES, 16 DE XULLO DE 2027: VIRXE DO CARME

Segundo.-  Remitir  o  acordo  a  Consellería  de  Emprego,  Comercio  e  Emigración

(Departamento Territorial) antes do día 1 de setembro de 2026, os efectos oportunos.

E para que conste, asino a presente en Camariñas, na data da sinatura dixital que figura

ao marxe, a Alcaldesa do Concello, dona Sandra Insua Rial.

A Alcaldesa explica que quedan como festivos o 23 de abril, día de San Xurxo, e o 16 de

xullo, o día do Carme.

Dona Paula refírese ao tema dos coles e a Alcaldesa di que este ano intentou falar con

Marivi, porque van turnando a elección e este ano lle toca ao instituto e lles propuxo que pedirán

de libre designación San Xurxo, pero lle dixo que non ían querer os mestres. 

Don Xurxo comenta por como festivo San Bartolo. 

Non habendo mais debate procédese á votación co seguinte resultado:

Votos a favor: 11

1 GRUPO MIXTO - BNG

 7 GRUPO MUNICIPAL SOCIALISTA

3 GRUPO MUNICIPAL POPULAR

Votos en contra: 0

0 GRUPO MIXTO - BNG

0 GRUPO MUNICIPAL SOCIALISTA

0 GRUPO MUNICIPAL POPULAR

Abstencións: 0

0 GRUPO MIXTO - BNG

0 GRUPO MUNICIPAL SOCIALISTA

0 GRUPO MUNICIPAL POPULAR

Resultado: Unanimidade

Estado: APROBADA

6º.  APROBACIÓN  DO  PLAN  ESTRATÉXICO  DE  SUBVENCIÓNS  DO

CONCELLO DE CAMARIÑAS PARA O ANO 2026.

Consta  no expediente  o ditame da Comisión Especial  de  Contas  que a  continuación se

transcribe:

“PROPOSTA DA ALCALDÍA

ASUNTO: Aprobación Plan Estratéxico de Subvencións 2026.

EXPEDIENTE Nº: 2026/X999/000260

Sandra  Insua  Rial,  alcaldesa  do  Concello  de  Camariñas,  dada  a  necesidade  de

aprobación dun Plan estratéxico de subvencións é fixar as liñas de actuación no outorgamento

das mesmas o que debe ser acorde cos principios reguladores da lei de subvencións, en uso das

facultades atribuídas pola lexislación vixente PROPOÑO AO PLENO DA CORPORACIÓN,  a

adopción do seguinte ACORDO:

PRIMEIRO.-  Aprobación  inicial  do  Plan  Estratéxico  de  Subvencións  2026  que  de

seguido se detalla, de conformidade co artigo 49 da Lei 7/1985, de 2 de abril, Reguladora das

Bases do Réxime Local:

   PLAN ESTRATÉXICO DE SUBVENCIÓNS 2026

1. INTRODUCIÓN.

1.1. Antecedentes legais.

O artigo 8.1 da Lei 38/2003, de 17 de novembro, xeral de subvencións (LXS) introduciu

unha nova obriga  para os  órganos das Administracións Públicas  e  calquera entes  públicos

responsables da xestión de subvencións, elaborar un plan estratéxico de subvencións (en adiante,

PES), no que se deberán concretar os obxectivos e efectos pretendidos coa súa aplicación, o

prazo necesario para a súa consecución, os custos previsibles e as súas fontes de financiamento,

suxeitándose en todo caso ao cumprimento dos obxectivos de estabilidade orzamentaria.

Con esta medida, penetran na área da actividade administrativa de fomento as técnicas

de planificación estratéxica propias do sector privado e que foron incorporadas progresivamente

como  ferramentas  de  programación  e  xestión  nas  dúas  últimas  décadas  no  sector  público

español. Con isto preténdese dar resposta ás esixencias constitucionais dunha xestión eficiente e

eficaz dos recursos públicos, coherente, polo tanto, co resto de ferramentas de programación e

planificación orzamentaria ou sectorial que se poidan aprobar. Así, de acordo co artigo 103 da

Constitución:

“la  Administración Pública sirve  con objetividad los  intereses  generales  y  actúa de

acuerdo  con  los  principios  de  eficacia,  jerarquía,  descentralización,  desconcentración  y

coordinación con sometimiento pleno a la ley y al Derecho”,

6 / 22
Documento asinado electrónicamente, pódese validar a sinatura co código indicado na marxe na https://sede.camarinas.net.

O código de verificación garante, mediante o cotexo na sede electrónica municipal, a integridade do documento (artigo 42.b da Lei
40/2015, do 1 de outubro, do Réxime Xurídico do Sector Público)

C
V
D
:
 
T
m
h
3
s
2
v
X
r
P
Y
N
3
F
B
W
B
v
J
8
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.
 
h
t
t
p
s
:
/
/
s
e
d
e
.
c
a
m
a
r
i
n
a
s
.
n
e
t
/

https://sede.camarinas.net/


2026/G010/000009

principios  ligados aos expresados  no artigo  31.2  da propia norma constitucional,  en

relación co gasto público, ao que se lle esixe realizar “una asignación equitativa de los recursos

públicos y su programación y ejecución responderán a los criterios de eficiencia y economía”.

O artigo 8  da LXS foi  desenvolvido  polos  artigos  10 a  15 do  Regulamento  da LXS,

aprobado polo Real Decreto 887/2006, de 21 de xullo, establecendo cales deben ser os principios

reitores,  o  ámbito  e  o  contido  dos  PES,  así  como a  competencia  para  a  súa  aprobación,  o

seguimento que debe realizarse do mesmo e os efectos do seu incumprimento.

Hai que ter  en conta ademais a disposición adicional décimo terceira da Lei 38/2003, de

17 de novembro, na que se establece que os Plans e programas relativos a políticas públicas que

estean  previstas  en  Normas  legais  ou  regulamentarias,  terán  a  consideración  de  Plans

Estratéxicos de Subvencións sempre que recollan o contido previsto no artigo 8.1 da Lei 38/2003.

O Concello de Camariñas en agosto do 2023 aprobou o seu primeiro PES, cun horizonte

de vixencia de dito exercicio. Polo que agora se fai necesario aprobar o PES para o exercicio

2024, tendo en conta os obxectivos deste ano do Concello en materia subvencional.

1.2. Obxectivos xerais pretendidos coa aprobación do PES do Concello de Camariñas.

A elaboración do Plan Estratéxico de Subvencións do 2026 debe concibirse como un

verdadeiro exercicio que permita realizar unha auténtica planificación estratéxica das políticas

públicas de contido subvencional desenvolvidas polo municipio.

Fronte a unha concepción formal do PES, o Concello de Camariñas quere dotarse con

este novo plan,  dun auténtico Plan Estratéxico de Subvencións, que non só dea cumprimento

formal e materialmente ao previsto no artigo 8 da LXS, senón que sexa un instrumento de xestión

útil para todos os tramitadores de subvencións e un compromiso cos veciño e veciñas do concello.

Así o esixe a legalidade, pero tamén o actual contexto de consolidación fiscal e de austeridade no

gasto público.

Un auténtico PES é a ferramenta para conseguir unha  maior eficacia no cumprimento

dos obxectivos da actividade subvencional que os entes municipais levan a cabo e unha maior

eficiencia  na  asignación  do  gasto  público,  e  para  isto  deben  racionalizarse  e,  no  seu  caso,

simplificarse as actuacións subvencionais desenvolvidas polo Concello, o que sen dúbida debe de

converterse nun obxectivo tanto político como técnico.

Tendo presente todo o anterior, a elaboración de un PES 2026 do Concello de  Camariñas

pretende a consecución dos seguintes obxectivos xerais:

 Dotar a cada departamento municipal dun instrumento de planificación

das políticas públicas que teñan por obxecto o fomento dunha actividade de utilidade

pública ou interese social ou de promoción dunha utilidade pública relacionada coas

materias da competencia de cada área.

 Desde unha perspectiva económica-financeira,  definir  instrumentos de

xestión máis uniformes no conxunto de todas as áreas que permitan mellorar a eficacia e

a eficiencia das subvencións.

 Desde a perspectiva da transparencia, acceso á información pública e bo

goberno,  preparar  ao  concello  para  as  novas  obrigas  que  se  derivarán  da  futura

normativa sobre estas materias.

O seguimento e avaliación deste segundo Plan debe de ser executado na súa integridade.

A execución do mesmo permitirá, sen dúbida algunha, a mellora e o perfeccionamento dos plans

estratéxicos de subvencións que se realicen no futuro.

2.  PRINCIPAIS  ELEMENTOS  DO  CONTIDO  DO  PES  DO  CONCELLO  DE

CAMARIÑAS

2.1. Ámbito subxectivo: un PES único para o Concello de Camariñas.

Como xa indicamos na introdución o artigo 8.1 da Lei 38/2003, de 17 de novembro, xeral

de subvencións, introduciu unha obriga para os órganos das Administracións Públicas e calquera

entes  públicos  responsables  da  xestión  de  subvencións  elaborar  un  plan  estratéxico  de

subvencións, no que deben concretarse os obxectivos e efectos pretendidos coa súa aplicación, o

prazo necesario para a súa consecución, os custos previsibles e as súas fontes de financiamento,

suxeitándose en todo caso ao cumprimento dos obxectivos de estabilidade orzamentaria.

O citado artigo 8, foi desenvolvido polos artigos 10 a 15 do Regulamento da Lei xeral de

subvencións, aprobado polo Real Decreto 887/2006, de 21 de xullo, establecendo cales deben ser

os principios reitores, o ámbito e o contido dos plans estratéxicos, así  como a competencia para

a  súa  aprobación,  o  seguimento  que  debe  realizarse  dos  mesmos  e  os  efectos  do  seu

incumprimento,  que se ben non resulta aplicable aos Concellos (tal e como se indica na súa

exposición de motivos), recolle  algúns aspectos que poden ser tidos en conta.

Dito plan estratéxico deberá confeccionarse con carácter previo a calquera proposta de

outorgamento de subvencións e as propostas que se planten deberán estar recollidas no Plan

estratéxico  de  subvencións  municipais,  circunstancia  que  xa  ocorreu,  durante  a  vixencia  do

primeiro PES.

 

De acordo co Regulamento da LXS, ha de aprobarse un plan estratéxico para cada Ministerio,

que  abarcará  as  subvencións  tanto  dos  seus  órganos  como  dos  organismos  e  demais  entes

públicos  a  el  vinculados.  Extrapolado  ao  ámbito  municipal,  calquera  subvención  que  sexa

outorgada polos departamentos municipais debe de estar recollida neste plan estratéxico, é dicir

o ámbito deste plan sería todas as áreas municipais.

2.2. Periodo de vixencia.

De  acordo  co  artigo  11.4  do  Regulamento  da  LXS,  os  plans  estratéxicos  conterán

previsións para un periodo de vixencia de tres anos, salvo que pola especial natureza do sector

afectado, sexa conveniente establecer un plan estratéxico de duración diferente. Tendo presente

esta  previsión  regulamentaria  non  é  aplicable  directamente  aos  municipios,  e  dado  que  os

obxectivos poden ir variando ano a ano, o período de vixencia deste Plan será para o exercicio

2026, sen prexuízo da súa prórroga en tanto en canto non se aprobo un novo plan.

2.3. Competencias do Concello de Camariñas o e obxectivos estratéxicos do PES.

As competencias nas que se vai desenvolver o plan estratéxico son as seguintes:

Acción Social

Comercio

Promoción cultural

Festexos e tradicións populares

Promoción e fomento de deporte

Ademais a aprobación deste plan persigue os seguintes obxectivos:

 Levar a cabo unha profunda modernización do concello en materia de

subvencións e aposta por simplificación e maior control das mesmas.

 A consecución dunha maior eficacia e eficiencia na xestión pública.

 Maior transparencia das mesmas que farán que cada un dos veciños sexa

consciente de como se empregan os recursos municipais e cal é o fin dese destino dos

recursos.

2.4. Estabilidade orzamentaria e austeridade no gasto público.

O PES do concello de Camariñas  2064 debe ser coherente co obxectivo de estabilidade

orzamentaria  que  se  estableza  para  eses  exercicios.  Non  pode  ser  doutro  modo,  dada  a

importancia política, económica e constitucional do obxectivo de estabilidade orzamentaria, que

está contido no noso bloque interno de constitucionalidade e forma parte dos nosos compromisos

irrenunciables coa Unión Europea.

Neste  senso,  debe recordarse que o obxectivo da estabilidade orzamentaria se  inclúe

expresamente no artigo 135 da Constitución mediante a reforma aprobada o 27 de setembro de

2011:

“Todas  las  Administraciones  Públicas  adecuarán  sus  actuaciones  al  principio  de

estabilidad presupuestaria”.

Esta previsión constitucional foi desenvolvida mediante a Lei orgánica 2/2012, de 27 de

abril,  de  estabilidade orzamentaria e  sustentabilidade financeira,  cuxo artigo 7 é  interesante

recordar:

“1. Las políticas de gasto público deberán encuadrarse en un marco de planificación

plurianual y de programación y presupuestación, atendiendo a la situación económica, a los

objetivos  de  política  económica  y  al  cumplimiento  de  los  principios  de  estabilidad

presupuestaria y sostenibilidad financiera.

2. La gestión de los recursos públicos estará orientada por la eficacia, la eficiencia, la

economía y la calidad, a cuyo fin se aplicarán políticas de racionalización del gasto y de mejora

de la gestión del sector público.

3. Las disposiciones legales y reglamentarias, en su fase de elaboración y aprobación,

los actos administrativos, los contratos y los convenios de colaboración, así como cualquier otra

actuación de los sujetos incluidos en el ámbito de aplicación de esta Ley que afecten a los

gastos o ingresos públicos presentes o futuros, deberán valorar sus repercusiones y efectos, y

supeditarse de forma estricta al cumplimiento de las exigencias de los principios de estabilidad

presupuestaria y sostenibilidad financiera”.

Previsións constitucionais e legais que se completan co disposto no artigo 9 LXS, onde se

dispón expresamente que os Plans Estratéxicos de Subvención se supeditarán en todo caso ao

cumprimento dos obxectivos de estabilidade orzamentaria.

3. CONTROL E SEGUIMENTO DO PLAN ESTRATÉXICO DE SUBVENCIÓNS.

O control e seguimento do presente  Plan Estratéxico de Subvencións do Concello de

Camariñas., realizarase de forma anual, en dous aspectos:

 Control  económico-financeiro   das  subvencións  concedidas,  que  está

encomendado á Intervención municipal, e que se realizará nas condicións recollidas na

lexislación vixente.

 Control  e  seguimento  do  Plan   que  será  elaborado  pola  intervención

municipal,  para  o  cal,  por  parte  de  cada  un  dos  Servizos  que  actúen  de  órganos

xestores do procedemento de concesión das subvencións,  se procederá a remitir no

primeiro  cuadrimestre  do  exercicio  seguinte,  memoria  de  avaliación  financeira.

Recopiladas  estas  se  emitirá  informe  por  parte  da  intervención  municipal  e  se

integrara no informe da avaliación que aprobara a comisión.  Finalmente  de todas

estas actuacións se dará conta ao pleno.

4.  APROBACIÓN,  PUBLICIDADE  E  TRANSPARENCIA  DO  PES  2024  DO

CONCELLO DE CAMARIÑAS.

4.1. Aprobación do PES 2026 do Concello de Camariñas.

O órgano competente para la aprobación do Plan Estratéxico de Subvencións é o Pleno

municipal,  dado  que  se  trata  dun  instrumento  de  planificación  estratéxica  da  actividade

subvencional ou de fomento e de xestión económica, de acordo co previsto no apartado e) do

artigo 22.2 da Lei 7/1985, de 2 de abril, de bases de réxime local.

4.2. Publicidade do PES 206.

O acordo plenario pola que  se  proceda á aprobación  do PES 2026 será  obxecto de

publicidade para coñecemento de toda cidadanía, mediante publicación íntegra no BOP e na

sede electrónica do Concello; entrando en vigor con dita publicación.

Igualmente,  o  PES  2026,  así  como  as  súas  actualizacións  e  informes  anuais  de

avaliación,  se  publicarán  no  portal  de  transparencia  da  páxina  web  municipal,  séndolle  de

aplicación así mesmo calquera outras disposicións en materia de información e transparencia

previstas en cada momento no ordenamento xurídico.

4.3. Transparencia

Todas as subvencións concedidas polo concello, en cada unha das súas liñas estratéxicas,

programas de axuda e convocatorias serán publicadas durante o mes seguinte a cada trimestre

natural, de acordo cos artigos 30 e 31 do Regulamento da Lei 38/2003, xeral de subvencións, na

web municipal no Taboleiro de anuncios físico, no Boletín Oficial correspondente, cando sexa

necesario,  e  na  Base  de  Datos  Nacional  de  Subvencións,  indicando o  beneficiario,  a  contía

concedida e o proxecto ou acción á que vai destinado.

5.  PLAN ESTRATÉXICO DE SUBVENCIÓNS CUXO ARTICULADO FIGURA A

CONTINUACIÓN.

Artigo 1.

O establecemento de subvencións por este Concello durante o período 2026 axustarase

ao previsto no presente Plan.

Artigo 2.

O establecemento efectivo das subvencións previstas neste Plan requirirá a inclusión das

consignacións  correspondentes  nos  Orzamentos  municipais  de  cada ano e  a  aprobación  das

Ordenanzas que conteñan as bases reguladoras da súa concesión.

Artigo 3

O establecemento de subvencións queda supeditado ao cumprimento dos obxectivos de

estabilidade orzamentaria, polo que as consignacións orzamentarias que se aproben e as bases

reguladoras da súa concesión acomodaranse en cada momento a devanditos obxectivos.

Artigo 4

A aprobación do Plan Estratéxico de Subvencións non supón a xeración de dereito algún

en favor dos potenciais beneficiarios, que non poderán esixir indemnización ou compensación

algunha no caso de que o Plan non leve á práctica nos seus propios termos.

Artigo 5

O  Concello  concederá  subvencións  a  favor  de  persoas  ou  Entidades  privadas  coa

finalidade de fomentar a realización de actividades de utilidade pública ou interese social ou

para promover a consecución de fins públicos atribuídos á competencia local.

Artigo 6

As materias que o Concello de Camariñas pretende subvencionar son as seguintes:

2026

 Acción social: emerxencias sociais,....

 Cultura:  premios  de  entroido,  premios  do  Certame  das  Letras  Galegas,  premios

destinados  ós  Noves  deseñadores  da  Mostra  de  Encaixe,  asociacións  de  festas,  asociacións

culturais...

 Deportes: asociacionismo deportivo, clubes deportivos,...

 Comercio

 Turismo

Artigo 7

En materia de  acción social, o Concello establecerá, durante o período de vixencia do

Plan, as seguintes liñas de subvención:

A) colectivos desfavorecidos:

a) Obxectivos: se pretende facer fronte as necesidade de emerxencia social para aqueles

casos  nos  que  se  necesita  unha  resposta  inmediata  en  situacións  de  clara  necesidade  de

intervención inmediata mellorando a súa calidade de vida do usuario e perseguindo o obxectivo

dunha integración laboral e social.

b) Efectos pretendidos: paliar emerxencias sociais.

c) Custos previsibles:  4.936,23 € (3.936,23 € para gastos correntes e 1.000 € para gastos

de inversións, como mobiliario,...)

d)  Financiamento: O financiamento levará a cabo con fondos propios,  con cargo ao

capítulo cuarto e sétimo do orzamento de gastos do Concello.

e)  Plan de acción: colaboración coas distintas entidades que se financian e mediante a

concesións de axudas  de  emerxencia social  ou convocatorias  de subvencións  de  necesidades

previstas.

f) Informes sociais: a concesión de ditas subvencións deberán contar cun informe previo

da traballadora social que xustifique a urxencia  e necesidade da mesma, e deberá realizar un

plan de seguimento dos diferentes usuarios/beneficiarios das mesmas.

Artigo 8

En materia de cultura, o Concello establecerá, durante o período de vixencia do Plan, as

seguintes liñas de subvención:

A) premios:

A.1) Premios Entroido/ Certame letras galegas/Concurso Noveis Deseñadores

a) Obxectivos: Impulsar e achegar á poboación a creación artística a través de concursos

b) Efectos pretendidos: fomento cultura popular, fomento da Mostra de Encaixe

d) Custos previsibles: 5.300€ para gastos de entroido, e premios letras Galegas

e)  Financiamento: O financiamento levará a cabo con fondos propios,  con cargo ao

capítulo cuarto dos Orzamentos

f) Plan de acción: liñas de concursos.

B) Asociacións culturais/festas

Obxectivos : impulsar a actividade cultural/festas do municipio

Efectos: fomento da cultura/festas e en definitiva o patrimonio cultural do Concello

Custos: 24.200 €

Financiamento: O  financiamento  levará  a  cabo  con  fondos  propios,  con  cargo  ao

capítulo cuarto dos Orzamentos

Plan de  acción:  colaboración  no  sostemento  das  actuacións  de  distintas  asociacións

culturais  do  municipio,  mediante  a  formalización  do  oportuno  convenio.  As  subvencións

nominativas que se prevén son as seguintes:

Subvenciones Asoc do 

Carme 10000,00

Subvencion Buria 3000,00

Subven Santa Mariña 1000,00

Subven Ponte do Porto 3000,00

Subve Camelle 3000,00

Subve Arou 1700,00

Subvec Xaviña 2500,00

Artigo 9

En materia de deportes, o Concello establecerá, durante o período de vixencia do Plan,

as seguintes liñas de subvención:

A) Fomento das Prácticas Deportivas:

a) Obxectivos: Favorecer a realización de actividades deportivas no Municipio, apoiar a

todo tipo de Entidades Públicas ou Privadas que programen ou realicen actividades de carácter

deportivo, para a celebración de competicións ou eventos deportivos...

b) Efectos pretendidos: Financiar parte da adquisición do material deportivo e o gastos

necesarios  para a práctica do deporte no Municipio, o incremento de persoas que se inscriban

nas diferentes Federacións deportivas, que se realice un maior número de competicións a nivel

municipal, a realización de máis actividades e eventos deportivos no Municipio...

d) Custos previsibles: 19.700 €

e)  Financiamento: O financiamento levará a cabo con fondos propios,  con cargo ao

capítulo cuarto dos Orzamentos

f)  Plan de acción:  fomento do deporte mediante a colaboración con entidades que sen

ánimo de lucro incentiven o deporte e a súa promoción, mediante a formalización do oportuno

convenio. As subvencións nominativas que se prevén son as seguintes:

Subvención Camariñas 

C.F 8000,00

Subvención O Porteño 

C.F 3000,00

Subvención Camelle 

S.D 2700,00

Subvencion Escola 

Cabrejo 6000,00

Artigo 10

En materia de comercio e turismo, o Concello establecerá, durante o período de vixencia

do Plan, as seguintes liñas de subvención:

a) Obxectivos: Dinamizar o turismo do Concello de Camariñas, potenciando os grandes

valores que ten non só o Concello, senón toda a Costa da Morte.

b) Efectos pretendidos: Atraer a turistas e darlles a coñecer as grandes riquezas do noso

entorno, o que terá efectos beneficiosos nos negocios e diferentes comercios do noso municipio e

alrededores.

d) Custos previsibles: 5.622 €

e)  Financiamento: O financiamento levará a cabo con fondos propios,  con cargo ao

capítulo cuarto dos Orzamentos

f)  Plan  de  acción:  fomento  do  turismo  e  promoción  do  comercio   mediante  a

colaboración con entidades que sen ánimo de lucro incentiven a súa promoción. Prevense no

orzamento:

Subvención Asociación 

de Empresarios e promocion 

turistica Camariñas 3000,00

Cuota CMAT 2622,00

Artigo 11

Atención a outros sectores prioritarios no noso Concello, como é o sector da Mostra de

Encaixe.

a)  Obxectivos: Axudar a un dos sectores que conforman un patrimonio fundamental no

noso Concello, como é a Mostra de Encaixe.

b)  Efectos  pretendidos: Axudar  a  ditos  colectivos,  para  darlles  un  impulso  que  lles

permita seguir coa a súa actividade que tanto repercute no noso Concello.

d) Custos previsibles: 6.600 €

e)  Financiamento: O financiamento levará a cabo con fondos propios,  con cargo ao

capítulo cuarto dos Orzamentos

f)  Plan  de  acción: fomento  da  Mostra,  colaborando  coas  diferentes  asociacións  e

concedendo premios os Xoves Deseñadores.

Subvencion Asociación 

Rendas 1000,00

Subvención Asociación 

Puntillas 1000,00

Premios Xoves 

Deseñadores 4600,00

Artigo 12

Outras “subvencións” ou cuotas que se imputan o capítulo IV sona s seguintes:

Achega GDR- Grupo 

de desenvolvemento rural 500,00

Cuota CMAT 2622,00

Cota Anual Sendeiro 

Azul 242,00

GRUPO ACCION 

COSTEIRA 1000,00

Os obxectivos que se pretenden conseguir son diversos:

No caso do GDR, p seu obxectivo é canalizar fondos europeos para impulsar a economía

local, o emprego e os diferentes bens.

A aportación da CMAT prevese para impulsar o turismo e o desenvolvemento sostible da

comarca.

A aportación da cuota do sendeiro azul é coñecer e premia-la recuperación, conservación

e  posta  en  valor  de  camiños  e  itinerarios,  transformándoos  en  recursos  sostibles  para  a

educación ambiental, a interpretación da natureza e o ocio activo.

E o obxectivo da aportación do grupo de acción costeira é impulsar o desnvolvemento

sostible, a creación de emprego e a diversificación económica nas comunidades pesqueiras e

acuícolas.

Artigo 13

O Concelleiro competente por razón da materia ou a Alcaldesa no seu caso efectuará o

control do cumprimento do presente Plan durante o seu período de vixencia.

Artigo 14

Finalizada a vixencia do Plan,  antes  da elaboración do seguinte  a Alcaldesa deberá

presentar ante o Pleno nunha Memoria na que se contemple, polo menos, o grao de cumprimento

do Plan, a eficacia e eficiencia do outorgamento de subvencións na consecución dos obxectivos e

efectos pretendidos e conclusións, con proposta de suxestións para a elaboración do seguinte

Plan Estratéxico de Subvencións.

SEGUNDO.-Proceder á publicación no Boletín Oficial da Provincia da Coruña  e na

sede electrónica do Concello, entrando en vigor con dita publicación.

Asinado dixitalmente ao marxe.

Alcaldesa do Concello de Camariñas

Sandra Insua Rial”. 

A Alcaldesa explica que as subvencións nominativas son as que ían no orzamento e que

agora vaise aprobar o Plan Estratéxico de Subvencións e di que é un pouco igual ao do ano pasado

e ao anterior. Están incluídas as nominativas de deportes, de cultura, as de festas e de turismo e

detalla as contías. 

Dona  Paula  di  que  na  documentación  na  proposta  da  Alcaldía,  no  artigo  14,  di  que

finalizada a vixencia do plan, antes de da elaboración do seguinte, deberá presentar ante o Pleno

unha memoria na que se contemple, polo menos, o grao de cumprimento do plan, a eficacia, a

eficiencia, o outorgamento dunha subvención, a consecución dos obxectivos, efectos pretendidos

e  conclusións  con proposta  de  suxestión  para  a  elaboración  do  seguinte  Plan  Estratéxico  de

Subvencións e pregunta si hai esa memoria. 

A Alcaldesa lle da a palabra á interventora que explica que cando se fala da Conta Xeral, xa

se  establecen os  obxectivos e finalidades  das  subvencións e,  cando se aproban os  convenios,

porque son nominativas, tamén se pon o grao de consecución do anterior.

E Alcaldesa di que se toma nota para o ano próximo. 

Dona Paula pregunta se houbo algún criterio obxectivo para establecer as cantidades.

Don Sergio di que no caso das festas o criterio foi a poboación e dona Sandra explica que

no caso dos clubes, ao Camariñas se lle deu mais por ser de primeira, e logo di que agora non esta

en primeira e que se lle dará menos, se lles dará a todos igual. 

Dona Sandra e don Xurxo falan sobre a propiedade do campo de fútbol do Porteño. 

Don Xurxo di que no caso das subvencións das festas poderíanse marcar obxectivos  mais

vinculados coa cultura. E Alcaldesa di que xa se fai. 

Non habendo mais debate, procédese á votación co seguinte resultado.

Votacións:

Votos a favor: 8

1 GRUPO MIXTO - BNG

7 GRUPO MUNICIPAL SOCIALISTA

0 GRUPO MUNICIPAL POPULAR

Votos en contra: 0

0 GRUPO MIXTO - BNG

0 GRUPO MUNICIPAL SOCIALISTA

0 GRUPO MUNICIPAL POPULAR

Abstencións: 2

0 GRUPO MIXTO - BNG

0 GRUPO MUNICIPAL SOCIALISTA

2 GRUPO MUNICIPAL POPULAR

Resultado: Maioría absoluta

Estado Proposta: Aprobada

PARTE II: CONTROL ÓRGANOS DE GOBERNO

7º.- DECRETOS DE ALCALDÍA

Dáse conta dos decretos de Alcaldía, dende o número 505/2026, de data 25 de maio ao 

Decreto número 735/2026, do 27 de xullo.  

9º.- ROGOS E PREGUNTAS

Dona Paula formula os seguintes rogos:

- Que se valore comprar baños portátiles para utilizar nas festas.  A Alcaldesa explica que

o miraron coa empresa que está na Barca de Muxía e eran case 7000 euros e despois unha persoa

limpando, repoñendo papel, os catro días. E dona Paula di que compralos, e dona Encarna di que

non so é telos, que tamén hai que limpalos. 

- Que se arranxe a estrada de Arou a Camelle, que ten moito transito sobre todo en verán.

A Alcaldesa explica que se hai remanente vai para principios de ano. 

- Que se valore o convenio SIMO para buscar unha solución ao transporte dos estudantes.

A Alcaldesa pregunta se o convenio consiste en que o Concello pague o autobús e que a Xunta se

o de gratis aos usuarios e dona Paula di que o Concello tería que pagar o déficit de explotación.  E

Alcaldesa pregunta se o Concello ten competencia en transporte e di que ela firmaría o convenio

pero  ao  revés  pagando  o  Concello  o  euro  do  usuario.  Comeza  un  debate  sobre  o  custo,  a

competencia do Concello en materia de transporte e o funcionamento das liñas, e di a Alcaldesa

que o lo lóxico sería por unha liña dende Camelle a Vimianzo. Dona Paula di que ela propón

buscar unha opción porque nin contestaron á proposta da Xunta e dona Sandra insiste en que a

Xunta poña un bus de liña dende Camelle e dona Paula di que se poña un bus dentro do Concello. 

- Que se remendou en Santa Mariña, na Estivadiña, unha rúa que estaba derrubada, e pide

que se encargue unha renovación completa desa rúa por seguridade. 

Don Juan Carlos Sambade Amado formula os seguintes rogos:

- A mellora da estrada da Grixa, dende Ferralla ao campo de fútbol. A Alcaldesa di que xa

está no POS e cando veña aprobada licitarase. E dona Paula pregunta se sabe cando, e a Alcaldesa

di que para xaneiro ou febreiro.

-  Que  na  primeira  rampla  na  Ponte,  diante  do  quiosco,  sempre  que  hai  misas  están

aparcados coches e os que van con remolques con embarcacións na segunda rampla non poden

manobrar  e  teñen que ir  a  Camariñas.  A Alcaldesa di  que xa tiña  coñecemento e  que pediu

ampliar a rampla, pero que non o permitiu costas. E don Juan Carlos pide que se impida aparcar

alí. E a Alcaldesa di que enriba do paseo non se pode aparcar, non é preciso sinal, pero di que lle

avisa a Arturo que vaia pintar. 

Don Xurxo formula os seguintes rogos:

- Que levouse unha iniciativa ao Parlamento pola cuberta do parque infantil, e o que dixo o

Director Xeral foi que non se podía por a cuberta porque o parque era municipal, e propón que lle

esixa a Xunta unha zona cuberta para os rapaces e que ceda o uso compartido do espazo. A

Alcaldesa di que iso o falou con Indalecio Cabana que lle cedía o parque e din que se pode levar

como moción no próximo pleno. 

- Que na medida do posible se reforce a limpeza, sobre todo despois das festas e facer

algunha campaña de concienciación. 

- Que se esixa a Deputación que antes de que chegue o inverno acabe as melloras de

seguridade da DP1601. 

- Que se aplique a ordenanza de praias, porque dende o 1 xuño ao 30 de setembro os cans

non poden estar soltos nas praias e hai xente que non baixa a praia porque hai cans soltos. A

Alcaldesa di que están pensando en facer carteis e don Xurxo di que se advirta á xente que o fai. 

- Que se faga algo coa subida ao cemiterio dos ingleses e don Sergio contesta que hai unha

subvención para iso e que se están enviando as invitacións, non se fixo antes porque se estaba

esperando polas autorizacións sectoriais. 

- Que na Rúa Volanta, que se faga algo, porque é un callejón e con pouca luz. 

Dona Paula, formula as seguintes preguntas:

- Cal foi o coste das medallas de fillo predilecto e adoptivo? Dona encarna contesta que

foron 193,60 euros. 

- Na Milleira, na casa que era o muiño de Cerdeiras, hai solicitado retranqueo de eses

postes? A Alcaldesa di que son nosos, un deles non ten cable e vaise quitar e o outro vaise ver

onde se pon. 

- Cando hai apagóns, na zona do Tilleiro, O Pión e Mourín tardan horas en restablecer o

servizo, se tomaron medidas para que non pase? A Alcaldesa contesta que parece que hai un

transformador diante do Tilleiro e esta vez rompeu no Alta da Vela, e xa avisou a Soraya que es la

representante de Fenosa coas Administracións e dixo que ían a revisar liñas. 

- Porque non se arranxo o tramo do Paseo Marítimo de Camariñas que está pendente? A

Alcaldesa di que se van arranxar as tablas que están e di que habería que facer un paseo novo. 

- Vaise facer algo sobre a calidade da auga de Camelle? Don Sergio contesta que se están

facendo analíticas, que o ano pasado deron ben, este ano esperan que dean ben e así solicitar a

inclusión da praia como zona de baño. Dona Paula di que ela entende que habería que facer algo,

porque hai desaugues que desembocan alí. Don Sergio di que na praia hai un cadro con todas as

analíticas que se fixeron. Don Xurxo di que hai varios desagües que verten fecais directamente alí

porque hai enganches que se fixeron mal e depende da zona da praia se ven augas residuais. Don

Sergio di que o encargado de sumidoiros di que non hai vertidos e as analíticas están saíndo ben.

Don Xurxo e dona Paula din que depende da hora e da zona onde se toma a mostra. Don Sergio di

que a praia de Camelle so deu mal en dous momentos, un polos feirantes que verteron e outro por

un problema no bombeo. Dona Paula e don Xurxo insisten en que hai vertidos.

- En maio houbo unha reunión da CEMAT e quería saber se hai avances no tema das

autocaravanas? A Alcaldesa di que non hai avances, pero que a ordenanza non facilita espazo para

colocalas, e don Xurxo apunta que polo menos a ordenanza permite avanzar. 

Don Xurxo formula as seguintes preguntas:

- Tendes pensado crear unha ordenanza mínima de vaos? A Alcaldesa di que ela o que

pretende é ter policía local cubrindo todo o horario, para que se fagan cumprir as liñas amarelas e

os vaos e explica a situación dos policías locais e o auxiliar. 

- Na estrada da Deputación de Camelle, cando entra en Camelle, as beirarrúas tamén son

competencia da Deputación? Don Sergio contesta que si e don Xurxo di que habería que intentar

que fagan algo ou polo menos cambiar as baldosas. 

E non habendo máis asuntos que tratar, pola Alcaldesa levántase a sesión, senda as 21:03

horas de todo o cal, levántase acta por min, que como secretaria da sesión, dou fe e certifico.

Asinado dixitalmente,  na  data  que figura  ao  marxe,  pola  Secretaria  do  Concello  Eva

Jardón López, co visto e prace da Alcaldesa Sandra Insua Rial

